
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 8

‘அறத்திற்கே அன்பு சார்பு என்ப, அறியார்; மறத்திற்கும் அஃதே துணை. 76 நல்ல காரியத்துக்கு மட்டுமே அன்பு உதவி செய்கின்றது என்று அறியாதவர் கூறுவர். பகையை நீக்குவதற்கும் அன்பு உதவுகிறது.

என்பு இலதனை வெயில் போலக் காயுமேஅன்பு இலதனை அறம். 77 எலும்பு இல்லாத புழுக்களை வெயில் சுடுவதுபோல், அன்பு இல்லா தவர்களை அறம் துன்புறுத்தும்.

அன்பு அகத்து இல்லா உயிர் வாழ்க்கை வன்பற்கண் வற்றல்மரம் தளிர்த்தற்று. 78 உள்ளத்தில் அன்பு இல்லாமல், உயிர் வாழ்வது பாலைவனத்தில் பட்ட மரம் தளிர்த்தது போன்றது.

புறத்து உறுப்பு எல்லாம் எவன் செய்யும்-யாக்கை அகத்து உறுப்பு அன்பு இலவர்க்கு? 79 உடம்பின் உறுப்புகளில் உள்ளமும் ஒன்று, அதில் அன்பு இல்லாதவருக்கு, உடம்பின் வெளி உறுப்புகளால் என்ன நன்மை ஏற்படும்?

அன்பின் வழியது உயிர்நிலை; அஃது இலார்க்கு, என்பு தோல் போர்த்த, உடம்பு. 80 அன்புடன் நடப்பவர்களின் உடம்பில் உயிர் உள்ளது; அன்பு இல்லாத உடம்பு தோலால் மூடப்பட்ட வெறும் எலும்புக் கூடு.

